ពូឆាតរ៉ាវុធគឺជាអ្នកដែលរស់នៅខេត្តបាត់ដំបង គាត់កើតមកក្នុងគ្រួសារដែលមានជីវភាពសាម ញ្ញមួយ ហើយគាត់ជាគ្រួសារអ្នកចំការ។ហើយគាត់ប្រាប់ថានៅពីក្មេងគាត់ក៏បានឆ្លងកាត់នៅ សង្គ្រាមដោយឃើញមានការទំលាក់គ្រាប់ ហើយគាត់បានរត់ចូលត្រង់សេហើយគ្រាប់បែកបា នធ្លាក់នៅមុខត្រង់សេធ្វើអោយគាត់ភ័យ។គាត់បានរៀបការជាមួយប្រពន្ធឈ្មោះ អ្នកមីងចាន់ ណាហើយគាត់រស់នៅដោយសុខសាន្តជាមួយគ្នានៅខេត្តបាត់ដំបងហ្នឹង។
ការសំភាសន៍ ឆាត រ៉ាវុធ
អ្នកសំភាសន៍ឈ្មោះ ញ៉ែម សុគន្ធា
អ្នកដែលត្រូវគេសំភាសន៍ឈ្មោះ រ៉េន សារិន
ក៖ ពូជាដំបូងនាងខ្ញុំសូមថ្លែងអំណរគុណដល់ពូដែលអោយញ៉ុមសំភាសន៍អំពីប្រវត្តិរបស់ពូ ហើយការសំភាសន៍នេះត្រូវបានរៀបចំឡើងដោយសកលវិទ្យាល័យនៅប្រទេសអាមេរិចដែល មានឈ្មោះថាប៊ី វ៉ាយ យូ។ដោយសារតែសកលវិទ្យាល័យមានគោលបំណងចង់រក្សាប្រវត្តិប្រ ជាជនខ្មែរទុកអោយកូនចៅជំនាន់ក្រោយគាត់អាចស្គាល់ពីប្រវត្តិដូនតា ហើយពេលដែលញ៉ុម សំភាសន៍ពូហ្នឹងញ៉ុមនឹងដាក់ការសំភាសន៍របស់ពូចូលទៅក្នុងវេបសាយរបស់សាលាដែលមានឈ្មោះថា www.cambodiaoralhistory.byu.edu ហា៎ពូ ចឹងតើពូយល់ព្រមអោយញ៉ុមដាក់ការសំ ភាសន៍របស់លោកពូទៅក្នុងវេបសាយហើយថែរក្សាសំរាប់ពូបានដែរឬទេពូ?
ខ៖ ចុះមានអី។
ក៖ ចា៎ ចឹងសំរាប់ថ្ងៃខែដែលញ៉ុមសំភាសន៍ពូនៅថ្ងៃទី២៧ ខែ០៤ ឆ្នាំ ២០១៧ ហើយការសំភា សន៍នេះធ្វើឡើងនៅភូមិព្រៃស្វាយ ឃុំរាំងសី ស្រុកសង្កែ ខេត្ត បាត់ដំបង។ហើយចឹងចង់សួរថា តើពូឈ្មោះអីដែរពូ?ឈ្មោះពេញរបស់ពូហា៎??
ខ៖ ឆាត រ៉ាវុធ។ក៖ចា៎!!ខ៖ ឈ្មោះឆាត រ៉ាវុធ។
ក៖ចា៎ហើយពូមានឈ្មោះហៅក្រៅទេពូ?
ខ៖ ហៅក្រៅថារដ្ឋា។
ក៖ចា៎ មានឈ្មោះអីដែលហៅក្រៅមកតំាងពីតូចផ្សេងពីហ្នឹងទេលោកពូ?
ខ៖ អត់ទេ។
ក៖ តែប៉ុណ្ណឹងទេពូ?ខ៖បាទ!!ក៖ ចុះពូអាយុប៉ុន្មានហើយឆ្នាំនេះ?
ខ៖ប៉ុន្មានអញ្ចេះ ៣០ជិត៤០ហើយ!!
ក៖ ៣៨ ៣៩?
ខ៖ ៣៨ ៣៩ហើយ។
ក៖ពូមានដឹងថាពូកើតនៅថ្ងៃណា ខែណា ឆ្នាំណាទេ?
ខ៖ ថ្ងៃទី១៥ ខែ០៨ ឆ្នាំ១៩៧៩។
ក៖ ចា៎ចុះលោកពូចាំថាថ្ងៃដូចជាឆ្នាំខ្មែរពូកើតឆ្នាំអីគេ?
ខ៖ ឆ្នាំម្សាញ់។
ក៖ ឆ្នាំម្សាញ់!!! ខែអីគេពូ?
ខ៖ ខែភ្លេចហើយ ខែអាសាឍឬក៏អីហេ៎!!
ក៖ ចា៎ពូកើតនៅកន្លែងណាវិញ ភូមិអីស្រុកអីខេត្តអីណាពូ?
ខ៖ ភូមិព្រែកទទឹង កាលពីដើមគេហៅថាខាងស្រុកសង្កែដែរតែឥឡូវគេកាត់ដាក់ខាងបាយសំ រាម ឃុំបាយសំរាមវិញ ។ក៖ចា៎!!ខ៖ឃុំបាយសំរាម ស្រុកបាណន់ ខេត្តបាត់ដំបង។
ក៖ចា៎ហើយពូមានបងប្អូនចំនួនប៉ុន្មាននាក់ដែរពូ?
ខ៖ បងប្អូន៨នាក់ ។
ក៖ ទាំងអស់ហើយហ្នឹងពូ?
ខ៖ ហ្នឹងហើយ។
ក៖ ពូជាកូនទីប៉ុន្មាន?
ខ៖ទី៥ ។
ក៖ ពូអាចរៀបរាប់ឈ្មោះបងប្អូនរបស់ពូតាំងពីបងគេរហូតដល់ពៅបានទេពូ?គាត់ឈ្មោះអីគេ ខ្លះចឹងទៅណាស់!!!!
ខ៖ ឈ្មោះក្រៅហៅធម្មតាហ្ហ៎?ឬក៏ហៅតាម!!
ក៖ ហៅតាមនិយាយទៅឈ្មោះអីដែលពូស្គាល់ពីគាត់ចឹងហា៎??
ខ៖ ឈ្មោះអី ឈ្មោះក្រៅ ឈ្មោះរិទ្ធ។ក៖ចា៎!!ខ៖បងគេបង្អស់រិទ្ធ។ក៖ចា៎!!ខ៖បន្ទាប់មកញឹង។ក៖ ចា៎!!!ខ៖ញឹងមកហាលីវូត។ក៖ចា៎!!ខ៖វូតមកអើមើល!! បងរិទ្ធ បងញឹង បងធី ពោង វូតហ្នឹងហើ យបងពោង ឈ្មោះ វូតផង ពោងផង។
ក៖បន្ទាប់មកទី៥ពូ?
ខ៖ បាទទី៥មកញ៉ុម ហើយមកបានអ៊ីវី មីវ៉ាត ចាន់នី។
ក៖៨នាក់?
ខ៖ ៨ !!
ក៖ បងចាន់នីពៅគេ?
ខ៖ហ្នឹងហើយ។
ក៖ចឹងពូមានចង់ចាំសាច់រឿងអ្វីជាមួយនឹងពួកគាត់ទេ?ដូចជាពូធ្លាប់ធ្វើអីគេខ្លះជាមួយពួកគាត់ ចឹងទៅណាស់!!អនុស្សាវរីយ៍ជាមួយបងប្អូនពូហា៎?
ខ៖ ដូចមិនសូវចាំទេ!!!
ក៖ដូចនៅតូចៗធ្លាប់លេងអីជាមួយគ្នាដូចគ្នាធ្លាប់ទៅណាជាមួយគ្នាឬក៏ធ្លាប់ធ្វើអីជាមួយគ្នាចឹង  ធ្លាប់ទៅស្រែឬក៏លេងប៉ៃលុក ប៉ៃឡរអីផ្សេងៗចឹងទៅណាស់!!!ឬក៏អនុស្សាវរីយ៍ជាមួយនឹងបង ឬក៏ជាមួយហ្នឹងប្អូនណាម្នាក់ដែលពូចាំទុកចឹងហា៎??
ខ៖ ដូចរកនឹកមិនឃើញ។
ក៖ភាគច្រើនពូធ្វើអីគេជាមួយគាត់ដូចជារស់នៅជាមួយគាត់ចឹងហា៎??ឬក៏ពេលដែលសម័យ ហ្នឹងពូមានការងារច្រើនឬក៏បងប្អូនពូគាត់មានបងប្អូនច្រើនឬក៏ធ្វើការបាត់ៗអីចឹងហា៎ពូ?
ខ៖ ទៅធ្វើការបាត់ៗទៅ ញ៉ុមណេះតែចេញពីរៀនមកទៅឃ្វាលគោបាត់ទៅមិនសូវបាននៅ លេង ទៅឃ្វាលគោ។
ក៖ ចឹងអត់សូវមាន?
ខ៖ ហ្នឹងហើយអត់សូវមាន។
ក៖ ចា៎ចុះពូនៅពីក្មេងចូលចិត្តធ្វើអីជាមួយពួកគាត់ទេដូចជាលេងប៉ៃលុកប៉ៃឡអីពូធ្លាប់លេងជា មួយពួកគាត់ទេ?
ខ៖អត់សូវលេងជាមួយបងប្អូនទេ ញាតិជិតខាងចេះតែលេងទៅ!!!
ក៖ ហ្ហ៎ចា៎!!ហើយចុះឥឡូវបងប្អូនរបស់ពូគាត់នៅឯណាហើយគាត់កំពុងធ្វើការងារអីដែរលោក ពូ?
ខ៖ សុទ្ធតែធ្វើស្រែធ្វើចំការហ្នឹងឯងហា៎!!!ក៖ចា៎!!ខ៖ហើយមួយទៅថៃ ទី៤។ក៖ចា៎!!ខ៖មីទី៧ហ្នឹ​ងក៏ទៅថៃដែរ។ក៖ចា៎!!ខ៖ រាល់ថ្ងៃធ្វើស្រែអត់អីធ្វើទៅ ទៅរកការងារឯក្រៅទៅ។
ក៖ ចុះម្តាយរបស់ពូគាត់ឈ្មោះអីគេដែរពូ?
ខ៖ ឈ្មោះ រឺន។
ក៖ ត្រកូលអីគេពូ?
ខ៖ ឈិត សារឺន។ហ្ហ៎មិនមែនឈិតឪពុកទេ ទិល សារឺន។
ក៖ ចា៎!!ចុះឪពុកវិញ?
ខ៖ ឪពុកឈ្មោះ ឈិត សាវ៉ាន។
ក៖ពូដឹងថាពួកគាត់កើតនៅឆ្នាំណាទេ?
ខ៖ អត់ដឹងទេ!!
ក៖ អត់ដឹងទេហេ៎??ចុះពូដឹងគាត់កើតស្រុកកំណើតគាត់នៅឯណាទេពូ?
ខ៖ ស្រុកកំណើតគាត់តាមឮគាត់និយាយថានៅព្រៃទទឹងហ្នឹងឯង!!
ក៖ គាត់នៅព្រៃទទឹងទាំងអស់គ្នា?
ខ៖ ព្រៃទទឹងទាំងអស់ហ្នឹងឯង។
ក៖ចា៎ ចុះម្តាយឪពុករបស់លោពូគាត់ធ្វើអីគេសំរាប់ចិញ្ចឹមជីវិតហា៎ពូ ឪពុករបស់ពូហា៎?
ខ៖ ឪពុកគ្រួបង្រៀន។ក៖ ចា៎!!ខ៖ មា្តយធ្វើស្រែ។
ក៖ពួកគាត់ជាមនុស្សម៉េចដែរពូ?
ខ៖ ចុះមានអី គេមិនមែនអ្នកនិយាយអី គាត់និយាយលេងច្រើនតែនិយាយកំរួសកំរើយអីផង កាចអីគ្រាន់តែនិយាយលេងអីហ្នឹង។
ក៖ ចុះម្តាយរបស់ពូហ្ហ៎??
ខ៖ បើម៉ែរាងកាចដែរអី។
ក៖ គាត់កាចម៉េចពូ?កាចដែលពេលកូនខូចឬក៏?
ខ៖ ខូចឬខុសអីត្រូវគាត់មួយថ្ងៃ កាច់ថ្មុងហើយ ហើយបងកាលកូនបងៗមុនឮថាកាចណាស់ ដែលហ្នឹងហា៎!!ក៖ហ្ហ៎!!ខ៖ ចាប់ពីត្រឹមញ៉ុមនឹងមកគាត់ឈប់កាចមានបងៗមើលហើយ។
ក៖ ចា៎ ពូមានចងចាំសាច់រឿងជាមួយពួកគាត់ទេ?ជាមួយឪពុកម្តាយរបស់ពូហាណាស់??ថាពួ កគាត់ម៉េចដែរថាធ្លាប់មានអនុស្សាវរីយ៍ជាមួយពួកគាត់ចឹងហាណាពូ??
ខ៖ ដូចរកនឹកមិនឃើញ!!
ក៖ ដូចជាពូចាំអីខ្លះអំពីពួកគាត់ហា៎!!ថាគាត់ធ្លាប់ធ្វើអីគេខ្លះហើយគាត់មានចំណង់ចំនូលចិត្ត ធ្វើអីគេចឹងហា៎ពូ!!ពូស្គាល់ស្អីគេអំពីគាត់វិញ?
ខ៖ មានតែស្គាល់!!!!រកនឹកមិនឃើញ។
ក៖ ចុះគាត់មានដែលប្រាប់ពូពីប្រវត្តិរបស់គាត់ឬក៏ជីវិតរបស់គាត់កាលគាត់នៅក្មេងៗឬក៏ប្រវត្តិ តស៊ូរបស់គាត់មកកាន់ពូទេ??
ខ៖ អត់ទេមិនសូវនិយាយលេងអីប៉ុន្មាន!!
ក៖ចា៎ចឹងពេលពីមុនដូចជាពេលដែលពូរស់នៅជាមួយពួកគាត់ហា៎!!ពួកគាត់ឬក៏ពូសំរានជាមួយ ពួកគាត់ ពួកគាត់អត់ដែលនិយាយរឿងអីប្រាប់ពូពីជីវិតរបស់គាត់ហា៎ថាជីវិតរបស់គាត់ពិបា កយ៉ាងម៉េចខ្លះអីចឹងហា៎??
ខ៖ អើអត់ !!មានតែរឿងខ្មោចរឿងអី។
ក៖ គាត់និយាយតែរឿងខ្មោចទេពូណោះ?រឿងពិតឬក៏រឿងប្រឌិតដែលគាត់និយាយប្រាប់ ពូហា៎?
ខ៖ ម៉ែប្រាប់ថាគាត់ឃើញមែន។ក៖ហ្ហ៎!!ខ៖គាត់ថាគាត់ឃើញនៅពីទូចៗឃើញនៅទូចអីនៅ លើដើមឈើយោលតែជើង!!ក៖ចា៎!!ខ៖ អង្គុយយោលតែជើងសក់ឡើងវែងចឹងទៅហើយដល់ ចាស់ទៅធំទៅគាត់ឈប់ឃើញហើយបើនៅពីទូចគាត់ឃើញមែនគាត់ថាមែនយើងមិនដឹងថា ម៉េច។ក៖ចា៎!!ខ៖ គាត់ថាគាត់ឃើញមែន។
ក៖ ចុះពូមានចាំឈ្មោះជីដូនជីតារបស់ពូខាងម្តាយទេ?
ខ៖ មើល!!!
ក៖ តាយាយពូហា៎??
ខ៖ អត់សូវច្បាស់ ពេលកើតមកគាត់ខូចហើយ !!តាភឹស យាយប៉ុង ហ្នឹងខាងម៉ែ!!
ក៖ ចា៎ ចុះខាងឪពុកហ្ហពូ?
ខ៖ អត់សូវច្បាស់ចឹងអត់ដឹងថាម៉េច!!
ក៖ អត់សូវចាំ!!
ខ៖ កើតមកអត់ឃើញគាត់ផង​អត់ទាន់គាត់ផង។
ក៖ ចុះម្តាយឪពុករបស់ពូអត់ធ្លាប់និយាយប្រាប់ពីជីដូនជីតាទេណោះថាពួកគាត់ម៉េចអីម៉េចចឹង ហា៎??
ខ៖ អត់!!
ក៖​ គាត់អត់ដែលប្រាប់ទេចឹងណោះ?
ខ៖ អត់សូវដែលប្រាប់។
ក៖ ចា៎ហើយចុះក្រុមគ្រួសារពូរស់នៅខេត្តនេះយូរនៅពូ?
ខ៖ យូរដែលហើយ។
ក៖ ប្រហែលរយៈពេលប៉ុន្មានឆ្នាំហើយពូ?
ខ៖ ក្រុមគ្រួសារខាង??
ក៖​ ក្រុមគ្រួសារពូតែម្តងទៅហា៎??
ខ៖ តាំងពីប៉ុន្មានទេ មិនដឹងឆ្នាំណា តាំងពីកាប់ព្រៃស្រល់ម៉្លេះយាយ កាប់ព្រៃយើងនៅធ្វើហ្នឹង!!
ក៖ ចា៎!!ខ៖ឥឡូវស្រលះល្វឹងទៅហើយ ឡើងតាំងពីមនុស្សតិចឥឡូវឡើងមនុស្សច្រើន។
ក៖ ប្រហែលជា៥០ ៦០ឆ្នាំចឹងទៅពូណោះ?
ខ៖ បាទ។
ក៖ ចឹងពូមានសាច់ញាតិរស់នៅក្រៅប្រទេសក្រៅពីស្រុកខ្មែរទេពូ?
ខ៖ សាច់ញាតិនៅស្រុកខ្មែរខាងពុកមួយខាងម៉ែមួយ  តែខាងពុកខូច ពុកខូច។
ក៖ ចា៎ គាត់នៅឯណាវិញពូ?
ខ៖ នៅអាមេរិច ។
ក៖ នៅអាមេរិចទាំងអស់គ្នា។ចុះភរិយារបស់ពូគាត់ឈ្មោះអីគេដែរពូ?
ខ៖ ចាន់ណា។
ក៖ ហើយពូមានចាំពីពេលដែលពូរៀបការជាមួយមីងទេថាឆ្នាំណាហើយថ្ងៃទីប៉ុន្មានចឹងហា៎ពូ?
ខ៖ ដូចអត់ចាំទេ។
ក៖ ប៉ុន្មានឆ្នាំហើយដែលពូរៀបការ?
ខ៖ ញ៉ុម៧ហើយ៕
ក៖ ៧ហើយហេ?ខ៖ បាទ!!ក៖ ចឹងឆ្នាំ២០១០ចឹងណោះពូ?ចឹងតើអាពាហ៍ពិពាហ៍ហ្នឹងត្រូវបាន រៀបចំឡើងដោយម្តាយឪពុកឬក៏ពូនឹងមីងរៀបការដោយចិត្តឯងចឹង?
ខ៖ ម្តាយគាត់ឃើញចឹងទៅ ហើយក៏មានចិត្តដោយខ្លួនឯងខ្លះដែលហ្នឹងហា៎!!
ក៖ ចា៎ពួកគាត់ផ្សំផ្គុំហើយពូស្រលាញ់គ្នាដែរពូណោះ?ខ៖បាទ!!!ក៖ ចុះពូមានអោយថ្លៃជំនូន ពេលដែលពូចូលស្តីដណ្តឹងមីងទេ?
ខ៖ អោយតើ!!
ក៖ ប៉ុន្មានដែរពូ?
ខ៖ ៣ជី។
ក៖ ៣ជីកាលហ្នឹងច្រើនណាស់ណោះពូ?
ខ៖ គ្រាន់ដែរ។
ក៖ ចា៎!!ចុះពូអាចប្រាប់ពីពេលដំបូងដែលពូបានជួបមីងទេថាជួបនៅកន្លែងណាហើយហេតុអី បានជាពូស្រលាញ់មីងចឹងទៅណាស់??
ខ៖ ហ៊ី ដើរលេងបុណ្យ។ក៖ចា៎!!ខ៖ ដើរលេងវត្តហ្នឹងតែស្រលាញ់គេតាំងពីក្រមុំតែដល់គេមិន បានទៅ ដល់គេបានមួយទៅបានគេមេម៉ាយយូទៅបានបាន តែមានចិត្តតាំងពីកំលោះក្រមុំ ម្ល៉េះ!!
ក៖ ចា៎ ចឹងពូស្រលាញ់មីងយូរហើយណោះពូណោះ?
ខ៖ បាទ!!ស្រលាញ់ស្រលាញ់គេមិនស្រ លាញ់អត់ទៅ!!
ក៖ ចុះពូចេះអាននិងសរសេរអក្សរខ្មែរបានល្អប៉ុណ្ណាដែរពូ?
ខ៖ ហ្ហ៎មិនសូវស្ទាត់ទេ!!
ក៖ អត់សូវស្ទាត់ទេណោះពូណោះ?ពូរៀនដល់ថ្នាក់ទីប៉ុន្មានដែរពូ?
ខ៖ ថ្នាក់ទី៩។
ក៖ ថ្នាក់ទី៩!!
ខ៖ តែមិនសូវស្ទាត់អក្សរផង ពិបាកណាស់!!
ក៖ រៀននៅសាលាណាវិញពូ?
ខ៖ កាលរៀន រៀននៅអនុវិទ្យាល័យបាណន់។
ក៖ រៀនទៅរៀននៅបាណន់វិញ?
ខ៖ បាទ កាលហ្នឹងវាគេសង្គ្រាមហ្ហ៎!!!សង្គ្រាមបាញ់គេហ្នឹងយើងរត់ពីហ្នឹងទៅទៅនៅទួលយីនី ង។ក៖ ចា៎!!ខ៖ នៅទួលយីនីងទៅរៀននៅសាលារៀនទួលយីនីងហ្នឹងនៅបឋម ដល់ចេញពីប ឋមចឹងទៅទៅរៀននៅអនុវិទ្យាល័យបាណន់។ក៖ចា៎!!ខ៖ ចេញពីបាណន់ទៅ មកឯស្រែវិញ។
ក៖ ចា៎!!ហើយចុះពូមានចេះនិយាយភាសាផ្សេងក្រៅពីភាសាខ្មែរអីអត់ ថៃអី?
ខ៖ អត់!!
ក៖ ជប៉ុនអី វៀតណាតអី ពូចេះទេពូ?
ខ៖ អត់សោះបណ្តោយ។
ក៖ ថៃអីអត់ចេះដែរពូណោះ?ខ៖ អត់!!ក៖ ចិនអីក៏អត់ដែរ?ខ៖អត់!!ក៖ ចុះពូមានមិត្តភក្តិស្និត ស្នាតដែលធំឡើងមកជាមួយគ្នាទេពូ?
ខ៖ អត់ទេ!! គេនៅខាងទួលយីនីងណោះ។
ក៖ គាត់ឈ្មោះអីគេដែរពូ?
ខ៖ ឈ្មោះលុច្ស។ក៖ចា៎!!ខ៖ លុច្សវាត្រូវក្មួយហា៎តែវាម៉ាស្រករគ្នាដើរលេងជាមួយគ្នាហ្នឹង។
ក៖ ពូមានអនុស្សាវរីយ៍ជាមួយមិត្តភក្តិពូទេ?ដូចជាធ្វើអីជាមួយគ្នាចឹងទៅណាស់!!
ខ៖ មានស្អីមានតែលេង ឃ្វាលគោជាមួយគ្នា លេងតាមវាលស្រែជាមួយគ្នាហ្នឹងឯង។ក៖ចា៎!!ខ ៖ចេញពីរៀនមកទៅឃ្វាលគោឃ្វាល វាលស្រែជាមួយវាហ្នឹង។
ក៖ ចា៎ ចុះពូធ្លាប់ធ្វើការនៅវាលស្រែទេពូ?
ខ៖ មានធ្វើការវាលស្រែ មានតែឃ្វាលគោទៅណាស់!!!ក៖ចា៎!!ខ៖ ឃ្វាលគោទៅលេងជាមួយ វាទៅ!!!មើលគោបណ្តើរលេងបណ្តើរទៅ ជួនកាលមកវិញបាត់គោទៅអាលែងតែលេង។
ក៖ ដល់ពេលចឹងម៉ែឪអត់វ៉ៃទេពូណោះ?
ខ៖ មានអីបើយើងបាត់ អាលែងតែរកឡើងព្រលប់ៗបានទៅផ្ទះ បានចូលផ្ទះវិញ ដល់យប់អី ណោះ ដើររក។
ក៖ ចា៎!!ចុះពូធ្លាប់ធ្វើអាជីវកម្មគ្រួសារអីទេពូ ដូចជាលក់ដូរ ឬក៏ចិញ្ចឹមជ្រូក ចិញ្ចឹមមាន់អីចឹងហា៎ ពូ?
ខ៖ ដូចមិនដែល។
ក៖ អត់សោះម៉ងហ្ហ៎ពូ?
ខ៖ អត់។
ក៖ ចុះពូដែលបានធ្លាប់ធ្វើការអីខ្លះនៅក្នុងជីវិតរបស់ពូដើម្បីរកប្រាក់កំរៃសំរាប់ផ្គត់ផ្គង់ជីវភាព គ្រួសារណាស់ពូ?
ខ៖ មានអី ទៅវិញទៅមកធ្វើតែចំការ កាប់ចំការគេធ្វើបាន៣ឆ្នាំ។ក៖ចា៎!!ខ៖ គេអោយធ្វើ៣ឆ្នាំ ចេញពីហ្នឹងមកបានមកដណ្តឹងប្រពន្ធហ្នឹងធ្វើតែស្រែហ្នឹងទៅ។
ក៖ ចឹងពូតាំងពីក្មេងរហូតដល់ពេលនេះហា៎ ពូឃើញថាជីវិតរបស់ពូផ្លាស់ប្តូរម៉េចខ្លះពូ?
ខ៖ ផ្លាស់ប្តូរមានអី មានតែចាស់ទៅ។
ក៖ ដូចជាពេលនៅក្មេងៗម៉េចពេលធំឡើងម៉េចចឹងទៅណាស់ពូ??
ខ៖ ដូចជាមិនចេះប្រៀប!!!
ក៖ ចា៎ ចុះពូចូលចិត្តពិសារម្ហូបអីគេដែរពូ?
ខ៖ ស្លរប្រហើរ។
ក៖ ស្លប្រហើរ ចូលចិត្តជាងគេណោះពូណោះ?
ខ៖ បាទ!!!
ក៖ ចុះពូមានល្បែងប្រជាប្រិយខ្មែរណាដែលពូចូលចិត្តលេងតំាងពីតូចទេ?ចោលឈូង ទាញ ពត្រ័ បោះអង្គញ់ចឹងហា៎?
ខ៖ ចូលចិត្ត។
ក៖ ចូលចិត្តទាំងអស់?
ខ៖ ចូលចិត្តនោះ ចូលចិត្តលេងអ៊ូចិន។
ក៖ លេងអ៊ូរចិន។ចា៎ ចុះពូមានចងចាំបទចំរៀងណាដែលពូបានច្រៀងតាំងពីក្មេងរហូតដល់ពេ លនេះនៅតែចាំហេ៎?
ខ៖ បទចំរៀងច្រៀងដូចមិនសូវចេះទេ មិនចប់ទេ ច្រៀងតែមួយម៉ាតពីរម៉ាត់ទៅបាត់។
ក៖ ចឹងមានន័យថាពូអត់សូវចូលចិត្តច្រៀងទេណោះពូណោះ?ខ៖ បាទ!!ក៖ ចា៎ចុះពូនៅក្នុងក្រុ មគ្រួសាររបស់ពូឬក៏បងប្អូនរបស់ពូ គាត់ គាត់ចេះលេងឧបករណ៍ភ្លេង តន្រ្តីខ្មែរសម័យអីទេពូ?
ខ៖ អត់ទេ។
ក៖ អត់ចេះទាំងអស់ហ្ហពូណោះ?
ខ៖ អត់។
ក៖ ចុះផ្ទះរបស់ពូមានលក្ខណៈម៉េចដែរតាំងពីពូនៅក្មេងរហូតដល់ពេលដែលពេលនេះណាពូ? ដូចជាមានការផ្លាស់ប្តូរអីគេខ្លះទៅណាស់?
ខ៖ ផ្លាស់ប្តូរ មានផ្លាស់ប្តូវអី ផ្លាស់ប្តូរពីតូចទៅធំហ្នឹងហា៎!!ក៖ ចា៎!!ខ៖ កាលពីមុនរកផ្ទះធំនៅមិ នបានឥឡូវមកមាន!!ក៖ ចា៎!!ខ៖ ធ្វើផ្ទះធំអោយគាត់នៅរួចមកបានប្រពន្ធមកណេះ!!!
ក៖ ចា៎។ចុះពូសាងសង់ ឬក៏ជួយបានសាងសង់ផ្ទះរបស់ពូហ្នឹងទេ?
ខ៖ ជួយតើជួយដល់រួចតើ។
ក៖ ពូចេះធ្វើផ្ទះអត់?
ខ៖ អត់ទេ។អត់ចេះទេ តែយើងរកឈើរកអី រកអីមកអោយគេធ្វើទៅ!!!ក៖ហ្ហចា៎!!!ខ៖ អោយជា ងគេធ្វើទៅ!!
ក៖ ចុះពូមានជំនាញអ្វីដែលត្រូវបន្តវេនពីក្រុមគ្រួសាររបស់ពូទេ?
ខ៖ អត់!!
ក៖ ពូអត់បានរៀនអីពីពួកគាត់ទេមែនណោះ ពូណេះអត់ចេះអីមួយពីគាត់ដូចធ្វើរទេះឬក៏ជំនា ញអីផ្សេងៗណេះពូ?
ខ៖ ជំនាញ ជំនាញស្អីតែបានធ្វើនង្គល័ដែរ។
ក៖ ធ្វើនង្គ័ល ពូចេះធ្វើនង្គល័ហ្នឹងពីអ្នកណាគេពូ?
ខ៖​ ពីបង បងជីដូនមួយ ខូចទៅទៅអោយគាត់ធ្វើអោយទៅ!!ក៖ ចា៎!!ខ៖ ធ្វើអោយយើងកាន់ ហ្នឹងទៅ គាត់អោយចាំង យូរៗគាត់អោយចាំងជាមួយគាត់ទៅ ចាំងមិនកើតគាត់ចាំងបន្ថែម ទៀតទៅ យូរៗច្រើនដងបានអាចធ្វើបាន។ក៖ ចា៎!!ខ៖ ដល់ធ្វើនង្គ័លចេះ គេចាប់ផ្តើមប្រើគោ យន្តបណ្តោយ!!!
ក៖ ចេះធ្វើនង្គ័ល គេប្តូរនង្គ័លទៅប្រើគោយន្តវិញណោះពូណោះ?
ខ៖ ហ្នឹងហើយ ដល់តែយូរចង់ភ្លេច។
ក៖ ចឹងពូចេះតែធ្វើនង្គ័លមួយទេ?
ខ៖ បាទ!!
ក៖ ចា៎​ចុះពូអាចប្រាប់ញ៉ុមពីពេលដែលពូលំបាកនៅក្នុងជីវិតរបស់ពូបានទេ ថាពេលណាដែល ពូពិបាកហើយមានរឿងអីគេខ្លះចឹងទៅណាស់!!ពូ?
ខ៖ អត់សូវពិបាកតាមដំនើរ ។ក៖ចា៎!!ខ៖ អត់សូវគិតច្រើន។
ក៖ ពូកើតអត់ទាន់សម័យ៣ឆ្នំាអីទេពូណោះ?
ខ៖ អត់ទេ។
ក៖ សម័យបាញ់គ្នាចឹងទៅណា៎?
ខ៖ បាញ់គ្នាយើងកើតទាន់អាគេមិនទាន់ឈប់បាញ់ហ្នឹងហា៎ សម័យដែលគេស៊ីបបរអីហ្នឹងមិន ទាន់ទេ កើតដែរតែវានៅតូចកូនង៉ាទៅដឹងអី។ក៖ចា៎!!ខ៖ អើរហូតដល់ធំទៅហើយបានគេបាញ់ គ្នាហ្នឹង ព្រៃទទឹងអី។
ក៖ ចា៎នៅពេលហ្នឹងចាំណោះពូណោះ?
ខ៖បាទ!!!
ក៖ ចា៎!!ខ៖ ផុតៗដែរហ្នឹងហា៎!!ជួនកាលនឹកឃើញថាមកផ្ទះព្រៃទទឹងនេះវិញទៅវិញទៅ ទៅ ទួលយីនីងខ្លះទៅ ណេះគេបាញ់គ្នាខ្តឹងទៅ។ក៖ចា៎!!ខ៖ តែដល់ថ្ងៃមួយហ្នឹង ប៊ិសដែរហ្នឹង ងាប់ គោអស់ប៉ុន្មានមួយ កាលនោះរបួសគោ ដូចតែងាប់ហើយ​របួសគេយកទៅមើលអី របួសក៏គេមិ នមើល គេយកទៅធ្វើស៊ី អាត្រង់សេជាមួយអ៊ំព្រឹមអ៊ំអីហ្នឹង គ្រាប់ធ្លាក់មាត់ត្រង់សេ ប្រមូលដីម កលប់វិញ វាគ្រាប់ផ្លោង បើអត់ទើសដំបូងចូលដល់ត្រង់សេពេញតែវាផុតបន្តិច ធ្លាក់មកបក កើបដីលុបក៏តាំងពីហ្នឹងមកទៅផុតៗរហូត ទាល់មានការអីបានទៅទួលយីនីងហ្នឹងទៅ តែគេ បាញ់គ្នាផុតទៅ។
ក៖ ចា៎!!ចុះពូមានបទពិសោធន៍ណាខ្លះដែលល្អៗនៅក្នុងជីវិតរបស់ជីវិតពូទៅណាស់!!ដូចជាកា ររៀបអាពាហ៍ពិពាហ៍ឬក៏កូនចៅឬក៏មានរឿងអីដែលពូធ្លាប់ជួបហើយសប្បាយចឹងទៅណាស់ ពូ?
ខ៖ ដូចរកនឹកមិនឃើញ។
ក៖ ដូចជាពេលចូលឆ្នំាឬក៏ពេលណាដែលពូគិតថាសប្បាយសំរាប់ពូហា៎? ឬក៏ចូលរួមកម្មវិធីអី​មួយនៅផ្ទះមិត្តភក្តិឬក៏ធ្វើអីដែលពូគិតថាវាសប្បាយនោះណាស់!!!
ខ៖ មានតែសប្បាយមានតែចូលឆ្នំា តែវារកនឹកសប្បាយអីវាចាំមិនបាន ឃើញតែមនុស្សអ៊ូអរ។
ក៖អោយតែមនុស្សច្រើនឃើញសប្បាយណេះពូណេះ?
ខ៖ហ្នឹងហើយ។
ក៖ចា៎!!ចុះពូនៅពេលដែលពូនៅក្មេងៗឬនៅតូចៗហា៎ពូធ្លាប់មានក្តីស្រម៉ៃអីថាចង់ថាចង់ធ្វើអីធំ ឡើងទេពូ?
ខ៖ ដូចអត់ចង់ ។
ក៖ អត់ដែលគិតទេពូ? អត់ដែលគិតថាចង់ធ្វើគ្រូពេទ្យគ្រូបង្រៀនឬក៏ធ្វើអីមួយពេលធំទេពូ ណោះ?
ខ៖ អត់!!
ក៖ ពេលនៅរៀនពូអត់ដែលមានក្តីស្រម៉ៃ?
ខ៖ គ្រូសួរដែរ ប៉ុន្តែនឹកឃើញថាក្តីស្រម៉ៃវាធ្វើអីសោះ។ក៖ ហ្ហ៎!!ខ៖ តាមតែដំនើរ។
ក៖ ចា៎ចុះពូបើសិនជាពូអាចផ្តាប់ប្រាប់អ្វីមួយទៅកាន់កូនចៅជំនាន់ក្រោយៗ តើពូនឹងប្រាប់អី គេខ្លះទៅកាន់ពួកគាត់ហា៎ពូ?
ខ៖ មិនចេះនិយាយទេ។
ក៖ ថាអោយគាត់រស់នៅម៉េច ហើយកើតជាមនុស្សម៉េចចឹងទៅណាស់??
ខ៖ មិនដឹងផ្តាំយ៉ាងម៉េច!!
ក៖ ដូចជាជូនពរអីខ្លះចឹងទៅណាស់ពូ!!
ខ៖ មានតែជូនពរអោយសុខសប្បាយរកស៊ីមានបានហ្នឹងឯង ត្រជាក់ត្រជុំ។ក៖ចា៎!!ខ៖ រហូតត ទៅ អោយប្រទេសខ្មែរហ្នឹងត្រជាក់ត្រជុំសុខសប្បាយទាំងអស់គ្នាហ្នឹង។
ក៖ ចា៎ហើយមានអីទៀតទេពូ?
ខ៖ អត់មានអីទេ។
ក៖ ចា៎ ចឹងអរគុណសំរាប់ពួកញ៉ុមពួកញ៉ុមអរគុណបានអោយពួកញ៉ុមពិភាក្សាជាមួយពូឬក៏បា នដឹងពីប្រវត្តិរបស់ពូចឹងទៅណាស់ពូ!!!ចា៎អរគុណច្រើនពូ។
